
MINUTI

Il-Minuti tal-Laqgħa Nru. 40, li saret fit-12 ta’ Marzu 2014, ġew ikkonfermati.

THE CHAIRMAN (Onor. Jason Azzopardi):  Kif jafu l-Membri tal-Kumitat, matul dawn l-aħħar ġranet irċevejna korrispondenza mingħand l-Avukat Stephen Tonna Lowell għan-nom tax-xhud indikat Francis Portelli, liema ittri ġew iċċirkolati minni lill-Membri kollha tal-Kumitat.  M’iniex se naqra l-ittri għaliex dawn bażikament jikkonċernaw punt partikolari legali, liema punt se jkun indirizzat mill-Avukat Stephen Tonna Lowell – li qed insejjaħlu sabiex jingħaqad magħna fuq il-Mejda – li se jkun qed jagħmel xi sottomissjonijiet għan-nom ta’ Francis Portelli.  Ngħid ukoll li, proprju permezz ta’ waħda minn dawn l-ittri, l-Kumitat ġie nfurmat li s-Sur Francis Portelli jinsab imsiefer u, biex ma jkunx hemm ħela ta’ żmien, jiena tlabt lill-avukat tiegħu sabiex jidher hu għall-klijent tiegħu.  Hekk jew b’hekk, is-sottomissjonijiet kien se jagħmilhom l-avukat għax huma sottomissjonijiet ta’ natura legali, imbagħad il-Kumitat jieħu d-deċiżjoni li għandu bżonn jieħu.  

Sur Avukat, nitolbok tgħidilna ftit in-natura tal-punt li xtaqt tissolleva.

L-AV. STEPHEN TONNA LOWELL:  Nirringrazzjak, Mr Chairman.  L-ewwel nett nixtieq ngħid li jien qed nirrappreżenta kemm lis-Sur Francis Portelli, kif ukoll lis-Sur Anthony Cassar.  Fl-aħħar seduta li dehert fiha jien, li kienet tat-12 ta’ Marzu, kont qed nirrappreżenta lis-Sur Cassar u kont infurmajtkom li kont se nagħmel kawża kostituzzjonali.  Fl-aħħar ta’ dik il-laqgħa, intom kontu għedtu li se ssejħu lis-Sur Francis Portelli għal-laqgħa li kien imiss, u peress li jien ukoll nippatroċinja lis-Sur Francis Portelli, stennejt it-taħrika għalih qabel ma nagħmel din il-kawża.  Fil-fatt, jien bdejt nirrediġi din il-kawża, però sibt ftit ta’ diffikultà, fis-sens li r-Ruling li se nimpunja permezz tal-kawża kostituzzjonali ma jirreferix għall-klijenti tiegħi, jiġifieri s-Sur Anthony Cassar u s-Sur Francis Portelli, imma jirreferi speċifikatament għas-Sur Tancred Tabone.  Għalhekk, jien għedt li se jkolli diffikultà fil-kawżi kostituzzjonali, probabbilment titqajjem xi oġġezzjoni preliminari f’dan is-sens u, biex ma noqgħodx naħli żmien u ntawwal li kawża tispiċċa u nerġa’ nibda oħra, iddeċidejt li nitlob ftit direzzjoni lilkom f’dan ir-rigward.  Niftakar li, fis-seduta tat-12 ta’ Marzu, konna anke ddiskutejna l-punt jekk japplikax mutatis mutandis ir-Ruling fil-konfront tas-Sur Tancred Tabone, però ma nafx jekk ingħatatx deċiżjoni, għaliex imbagħad ħin minnhom l-istreaming waqaf, u allura qed nitlob f’dan is-sens direzzjoni qabel ma nagħmel din il-kawża.  Nirringrazzjakom.

THE CHAIRMAN:  Grazzi ħafna.  Naħseb il-punt huwa pjuttost ċar.  Fil-fatt, irrid ngħid li, wara li rċevejna l-korrispondenza mingħandek, aħna l-Membri tal-Kumitat iddiskutejna l-punt informalment bejnietna.  Jien nistieden lill-Membri biex, jekk għandhom xi domandi jew rimarki x’jagħmlu lill-avukat, jagħmluhom, u jekk le jkun jista’ jirtira biex imbagħad aħna nagħmlu d-deliberazzjonijiet li hemm bżonn bejnietna u nieħdu d-deċiżjoni li għandna bżonn nieħdu.  Ma jidhirx li hawn rimarki jew  mistoqsijiet.  Mela nirringrazzjak, Sur Avukat, u nikkalkola li, fi ftit tal-ġranet oħra, tkun infurmat bid-deċiżjoni uffiċjali tal-Kumitat. 

L-Avukat Stephen Tonna Lowell irtira mill-Kamra tal-Kumtiat.

Il-Kumitat ġie sospiż fis-7:01 p.m. sabiex il-Membri jiddeliberaw fuq il-punt imqajjem, u rriżuma żewġ minuti wara.

THE CHAIRMAN:  Irrid ngħid li jien għamilt abbokkament mal-Ministru għall-Ġustizzja, Kultura u Gvern Lokali, u naħseb li nkun qiegħed nirrifletti l-ħsieb tagħna meta ngħid dan li ġej.  Mingħajr ma nidħlu fil-mertu tal-punt li qed iqajjem l-Avukat Stephen Tonna Lowell għan-nom tal-klijenti tiegħu, Cassar u Portelli, ngħid li għandna stat ta’ fatt li huwa li l-iSpeaker ta ruling fil-konfront ta’ xhud li kellu jixhed quddiem dan il-Kumitat u li nzerta għaddej minn proċeduri kriminali l-Qorti, bħalma għaddejjin ukoll proċeduri kriminali ż-żewġ klijenti tal-Avukat Tonna Lowell.  Allura, ġaladarba l-mertu tal-punt legali ttrattat mill-iSpeaker fir-ruling tiegħu vis-à-vis ix-xhud Tancred Tabone huwa identiku, mhux simili, għall-mertu li qed jissolleva l-Avukat għan-nom tas-Sur Francis Portelli u s-Sur Anthony Cassar, jien nissuġġerixxi lill-Kumitat – f’dan l-istadju nissuġġerixxi biss nista’, u nara jekk il-Kumitat jaqbilx – li m’għandniex għalfejn nerġgħu nħabbtu l-bieb tas-Sedja għal ruling ieħor, nerġa’ ngħid, ġaladarba s-Sedja diġà ppronunzjat ruħha fuq mertu identiku, li ninfurmaw lill-Avukat Tonna Lowell li dak li sar fil-konfront tas-Sur Tancred Tabone, u ċioè li x-xhieda tiegħu quddiem il-Kumitat ġiet sospiża sakemm tiġi deċiża l-kawża Kostituzzjonali li hu fetaħ fil-Qorti referibbilment għal dak ir-ruling, issir l-istess ħaġa fil-konfront ta’ dawn iż-żewġ xhieda, Cassar u Portelli, u ma jkollhomx l-obbligu li jixhdu sakemm dik il-materja tkun indirizzata mill-Qorti Kostituzzjonali, ġaladarba aħna ġejna nfurmati mill-avukat li hu se jkun qed jagħmel kawża kostituzzjonali fuq l-istess mertu li għamel is-Sur Tancred Tabone.  Dak huwa l-ħsieb tiegħi wara li ppruvajt nuża ftit loġika ta’ x’ġara fl-aħħar ġimgħat.  Ma nafx l-Onor. Membri x’jaħsbu dwar dan.

Il-Ministru Owen Bonnici.

ONOR. OWEN BONNICI (Ministru għall-Ġustizzja, Kultura u Gvern Lokali):  Mr Chairman, jien naqbel kompletament ma’ dak li qed tgħid inti, u naħseb li rridu mmorru pass oltre, għax l-Av. Stephen Tonna Lowell qed jgħid li, fil-konfront taż-żewġ klijenti tiegħu, m’hemmx ruling, imma hemm ruling fil-konfront tas-Sur Tancred Tabone.  Allura biex nevitaw il-logħob ta’ kawża u dan kollu, naħseb li bħala Kumitat – kif diġà tkellimna aktar kmieni u qbilna mill-ewwel – għandna nagħtu direzzjoni aħna fejn ngħidu li b’deċiżjoni tal-Kumitat li hija unanima, l-effetti tar-ruling ta’ Mr Speaker fil-konfront tas-Sur Tancred Tabone għandhom japplikaw mutatis mutandis fil-konfront ta’ dawn iż-żewġ klijenti tal-Av. Stephen Tonna Lowell, biex b’hekk l-Av. Tonna Lowell ikun jista’ imur u jagħmel il-kawża.  

Ngħid kelma żgħira fuq il-bażi legali.  Il-Kostituzzjoni tipprovdi li l-Parlament jirregola lilu nnifsu, u allura, ġaladarba l-Kostituzzjoni stess tagħtina poter nirregolaw lilna  nfusna, hawnhekk qed naqblu li dak li nirregolaw bi qbil għandu saħħa ta’ liġi u jorbot, ovvjament fejn tidħol proċedura parlamentari, daqslikieku huwa ruling tas-Sedja.  U allura, abbażi ta’ dan, naħseb nistgħu nagħtu din it-tip ta’ direzzjoni.

THE CHAIRMAN:  Grazzi ħafna.  La hemm dan il-qbil, nitlob lill-Iskrivana tal-Kumitat sabiex tieħu nota u tivverbalizza dan il-qbil, u tinforma lill-Av. Stephen Tonna Lowell sabiex ikun jista’ jirregola ruħu mill-ewwel in vista ta’ dan il-qbil li, kif qed jgħid il-Ministru Owen Bonnici, huwa qbil unanimu.  Jekk m’hemmx aktar kummenti jew rimarki, ngħaddu sabiex insejħu lix-xhud li għandna għal-lejla, u li ġie ndikat min-naħa tal-Gvern, li huwa l-Professur Joseph Falzon.

Il-Professur Joseph Falzon daħal fil-Kamra tal-Kumitat.

THE CHAIRMAN:  Nagħtik merħba, Professur Falzon.  It’s a pleasure having you u li qed nerġa’ narak wara ħafna żmien.  Issa se tingħata l-ġurament mill-Iskrivana tal-Kumitat u ninfurmak, kif għamilt ma’ kull xhud, li din ix-xhieda qiegħda tkun streamed live fuq l-Internet u li – żgur li din ma tapplikax fil-każ tiegħek, imma se ngħidha biex inkun għedtha lil kulħadd – dejjem għandek id-dritt ma tweġibx xi domandi li b’xi mod jistgħu jixħtu  xi dell ta’ ħtija jew jinkriminawk.  

PROF. JOSEPH FALZON:  Jiena, Joseph Falzon, naħlef li ngħid is-sewwa, is-sewwa kollu u xejn ħlief is-sewwa.  Hekk Alla jgħinni.

THE CHAIRMAN:  Grazzi ħafna, Professur.  Qabel ma ngħaddi l-kelma lin-naħa tal-Gvern – inti xhud indikat min-naħa tal-Gvern – can you put us in the context ta’  x’kienet ir-relazzjoni tiegħek mal-Korporazzjoni Enemalta, dejjem fil-perijodu kopert mir-rapport tal-Awditur Ġenerali; jekk kont tokkupa xi kariga, x’kienet dik il-kariga u, għal kull bon fini llum, apparti milli inti Professur fl-Università fil-Fakultà tal-Ekonomija, għandekx xi rwol, xi kariga jew funzjoni pubblika li qiegħed taqdi?  Qed nistaqsi dan biex ikollna kuntest biss, imbagħad nagħtu l-kelma lill-Gvern.

PROF. JOSEPH FALZON:  X’inhu l-perijodu kopert mir-rapport tal-Awditur Ġenerali?

THE CHAIRMAN:  Il-perijodu kopert huwa bejn l-2010 u l-2012.

PROF. JOSEPH FALZON:  Bejn l-2010 u l-2012, jien ma kelli x’naqsam xejn mal-Enemalta, imma qabel kelli. 

THE CHAIRMAN:  U x’kien l-inkarigu tiegħek?

PROFESSUR JOE FALZON:  Fl-1999, kont membru tal-Bord tal-Enemalta, jiġifieri wara l-kors li għamilna fl-MA Financial Services ...  L-Università żviluppajna ‘hedging course derivatives’ li ngħallmu jiena.  Dawn huma strumenti powerful ħafna jekk tużahom tajjeb, u huma prattikament insurance contracts.  Waħda mill-ewwel affarijiet li ndunajt biha kienet li l-Enemalta kienet għadha kemm issellfet $120 miljun; però fl-1999 kien beda l-Euro u, peress li dak iż-żmien l-imgħax tal-Euro kien ħafna inqas minn dak tal-US dollar, jien għamilt proposta lill-Bord biex naqilbu l-loan minn US dollars għal Euros.  Konna morna l-Bank Ċentrali, u b’hekk konna ffrankajna madwar $6 miljun interest lill-Enemalta.  Wara xi sena li beda, il-Euro kien waqa’ ħafna mal-US dollar, u għalhekk, wara xi sena u nofs, dik il-loan reġgħu qalbuha għal US dollars, u reġgħet ġiet $120 miljun: però, peress li l-loan kienet liability u l-Euro kien waqa’ mal-US dollar, l-Enemalta ħadet cash injection ta’ $33 miljun.  Jiġifieri f’temp ta’ sena u nofs, l-Enemalta iffrankajnilha $6 miljuni mgħax, u għamilna cash injection ta’ $33 miljun. 

ONOR. OWEN BONNICI (Ministru għall-Ġustizzja, Kultura u Gvern Lokali):  Ippermettili ftit, Prof.  Tista’ tispjegalna, b’mod li nifhem jien, kif irnexxilek tiffranka dawn is-$6 miljun?

PROF. JOSEPH FALZON:  Id-dokumenti ma ġibthomx miegħi, però qegħdin għandi d-dar.  

ONOR. OWEN BONNICI:  Ma jimpurtax, kemm tispjega b’mod ġenerali.

PROF. JOSEPH FALZON:  L-imgħax fuq il-Euro dak iż-żmien kien inqas milli kien fuq il-US dollar, u kellna wkoll inqas riskju tal-Lira Maltija għax l-exchange rate dak iż-żmien kienet għadha parti US dollar, Euro u Sterling, u allura l-fluctuation mal-US dollar kienet se tiġi inqas mal-Lira Maltija.  Imma, peress li l-imgħax fuq id-dollar kien aktar mill-imgħax fuq il-Euro, meta l-liability qlibniha in Euro ħallasna madwar US$ 6 miljun inqas.

ONOR. OWEN BONNICI:  Jiġifieri qlibtu l-liability into euro.

PROF. JOSEPH FALZON:  Hekk hu.  Imma mbagħad il-Euro waqa’ mal-US dollar, il-valur tal-loan tiegħu in dollars ġie inqas u, meta qlibniha, ġie jammonta għal $120 miljun minus $33 miljun, jiġifieri ħadu cash injection ta’ $33 miljun.

THE CHAIRMAN:  Prof, jekk tippermettili, ħalli anke ma nitilfux lil dawk li jkunu qegħdin isegwuna, ħalli nerġgħu niġu lura ftit iktar viċin lejn ir-Rapport tal-Awditur Ġenerali.  For the record, fl-1999 inti kont membru tal-Bord tal-Enemalta.  Kont tagħmel parti mill-Fuel Procurement Advisory Committee (FPAC)?  Fil-każ li iva, f’liema perijodu?

PROF. JOSEPH FALZON:  Iva, fl-2000.  Mill-1999 sal-2003 kont membru tal-Bord  tal-Enemalta u għamilna din tal-iswap.  Peress li jiena kont membru tal-Bord, l-Enemalta ma ħallsuni xejn tagħha din, u dan lili weġġgħani ħafna.  Niftakar li kien il-Milied tas-sena 2000, u kont ħafna mdejjaq.  Dik kienet qisha l-ewwel daqqa ta’ ħarta li ħadt mingħand l-Enemalta.  Imbagħad, it-tieni waħda kienet li jiena xtaqt li nagħmlu hedging between 1999 and 2003.

ONOR. OWEN BONNICI:  Skużawni ftit, għax qed ngħaġġlu daqsxejn.  Jimporta nibda nistaqsi ftit domandi?  

PROF. JOSEPH FALZON:  Nistgħu nħallu l-passat kollu u nibdew mill-2005?  

THE CHAIRMAN:  Ippermettili ftit, Prof.  Inti qisek qed tgħid li trid tittratta t-Testment il-Ġdid, però se tibda mill-Ġenesi.  Huwa interessanti l-Ġenesi ...

ONOR. OWEN BONNICI:  U se nistaqsik fuqu.

PROF. JOSEPH FALZON:  Forsi għal dan il-Kumitat mhuwiex importanti, imma għall-history tiegħi importanti ħafna.

ONOR. OWEN BONNICI:  Le, huwa importanti għalina wkoll.  Prof, inti dilettant tal-football?

PROF. JOSEPH FALZON:  Iva, nsegwi ftit.

ONOR. OWEN BONNICI:  Pereżempju, meta jkun hemm player tal-football jgħidu li bejn l-1999 u l-2000 kien jilgħab maċ-Chelsea, imbagħad bejn l-2000 u l-2002 kien jilgħab mal-Milan.  Aħna dak li rridu nkunu nafu mingħandhek at this stage, fejn tidħol l-Enemalta  x’kien l-inkarigu tiegħek u f’liema żmien.

PROF. JOSEPH FALZON: Bejn l-1999 u l-2003, kont membru tal-Bord u għamilna din l-iswap u ġġenerajna $33 miljun.  Fl-2000, kien hemm żewġ internal auditors li ma kenux gradwati u kienu jaqgħu taħt id-Deputy Chairman, Dr. Manuel Borda.  Huwa kien sellifhomli, kellna kamra żgħira u bdejna nagħmlu r-riċerka.  Kull m’għamilna kien li bdejna nagħmlu assimilation u naraw xi tkun is-sitwazzjoni kieku kellna nagħmlu hedging taż-żejt kollu tal-Enemalta, li kienet tixtri b’madwar $1 miljun kuljum.  Skont din l-assimilation li għamilna – dwar dan, id-dar għandi file oħxon ħafna – ħareġ li konna niffrankaw madwar $111-il miljun.  

ONOR. OWEN BONNICI:  Jiġifieri inti kont membru tal-Bord, imbagħad kont tagħmel din ir-riċerka.  

PROF. JOSEPH FALZON:  Imbagħad  spiċċajt mill-Bord.  Fl-2004, kont mort kellimt lis-Sur Pippo Pandolfino li kien jemmen fil-hedging – naħseb kien l-uniku wieħed fl-Enemalta li jemmen fil-hedging – u, f’Jannar 2005, l-ex-Ministru Austin Gatt kien appuntani Chairman tal-FPAC; però ma kienx ċempilli, jiġifieri lanqas staqsieni jekk irridx noqgħod.  Imma s-Sur Pandolfino kien jaf li jien kont interessat f’din il-biċċa xogħol.
 
THE CHAIRMAN:  Mela f’Jannar 2005 inti ġejt appuntat  bħala Chairman tal-FPAC.  

PROF. JOSEPH FALZON:  Iż-żewġ membri l-oħra kienu s-Sur Saviour Briffa, li kien jieħu ħsieb ir-reserves tal-Bank Ċentrali, u Dr. Godwin Debono li huwa physicist.

ONOR. OWEN BONNICI:  Sakemm domt Chairman tal-FPAC?

PROF. JOSEPH FALZON:  Domt Chairman sa Ottubru 2005.

ONOR. OWEN BONNICI:  U wara dik kellek xi kariga oħra?

PROF. JOSEPH FALZON:  Wara dik, il-Kumitat baqa’ xi sena oħra, imma mbagħad kien xolja.

ONOR. OWEN BONNICI:  U inti kellek xi rwol ieħor fl-Enemalta wara dak iż-żmien?

PROF. JOSEPH FALZON:  Is-sena l-oħra, l-Ministru appuntani fuq il-Bord tal-Enemalta fl-1 ta’ Mejju, u rriżenjajt fil-21 ta’ Ġunju.  

ONOR. OWEN BONNICI:  Jiġifieri għamilt madwar sitt ġimgħat is-sena l-oħra.

PROFESSUR JOE FALZON:  Wara l-Elezzjoni, il-Ministru Konrad Mizzi ried jappuntani, jien ma ridtx naċċetta, mbagħad aċċettajt u għamilt mill-1 ta’ Mejju sal-21 ta’ Ġunju.

ONOR. OWEN BONNICI:  Mela, hekk nafu l-assoċjazzjoni tiegħek mal-Enemalta.  Meta kont membru fuq il-Bord tal-Enemalta, inti kont avvokajt dan ir-rwol li tgħidilhom li there is hedging out there and that you should use those financial instruments.  Jekk fhimt sew dak li għedt inti fil-bidu, inti wżajt l-expertise akkademika tiegħek – li assolutament ħadd ma jiddubitaha – biex tgħidilhom tużaw dawk il-financial practices biex tiffrankaw il-flus, u tiġġeneraw cash injection għall-Enemalta.  Qed nifhem sew?

PROF. JOSEPH FALZON:  Hekk hu.  

ONOR. OWEN BONNICI:  Jiġifieri, qabel l-involviment tiegħek, ma kienx hemm diskors fuq hedging fl-Enemalta safejn taf inti?

PROF. JOSEPH FALZON:  Jekk m’inix sejjer żball, meta kien hemm Dr. Alfred Sant, jiġifieri bejn l-1996 u l-1998, kienu għamlu xi hedging.

ONOR. OWEN BONNICI:  Taqbel miegħi jekk ngħidlek li, meta sirt membru tal-Bord, inti kont wieħed minn dawk l-iktar li mbuttajt ...?

PROF. JOSEPH FALZON:  Iva, f’dak il-Bord naħseb jien l-iktar li xtaqt nagħmluha.

ONOR. OWEN BONNICI:  Liema Ministru kien ħatrek?

PROF. JOSEPH FALZON:  L-ex-Ministru Josef Bonnici.

ONOR. OWEN BONNICI:  U meta ħatrek, kien tak xi mansjoni partikolari?  

PROF. JOSEPH FALZON:  Ma tanix, imma jien kont għedtlu li nistgħu nagħmlu l-hedging u li, jekk nagħmluha bil-għaqal, nistgħu ...

ONOR. OWEN BONNICI:  Nimmaġina li kien kollega tiegħek l-Università.

PROF. JOSEPH FALZON:  Hekk hu.

ONOR. OWEN BONNICI:  Jiġifieri, int mort fuq Professur kollega tiegħek u għedtlu li jidhirlek li you need to do some work on hedging.  Fil-fatt, din l-idea għoġbot lill-Professur Bonnici, u int kont ġejt appuntat membru fuq il-Bord, u it paid dividends għax, b’dawn id-deċiżjonijiet, ffrankajna l-flus bħala pajjiż.  

PROF. JOSEPH FALZON:  Hekk hu.

ONOR. OWEN BONNICI:  Kien hemm iktar minn dawn l-eżempji li ekenkajtilna?  
PROF. JOSEPH FALZON:  L-ewwel darba għamilna dik is-swap, imbagħad għamilna dak l-istudju li forsi domna madwar disa’ xhur biex nagħmluh.  Kont jien u dawk iż-żewġ internal auditors li ma kienux gradwati, imma kienu jiġbru d-data u għamilna assimilation.

ONOR. OWEN BONNICI:  Mela, fis-sena 2000, jiġifieri sena wara li sirt membru tal-Bord, kienu tawk żewġ gradwati ...

PROF. JOSEPH FALZON:  Le, ma kienux gradwati.  Dr. Manuel Borda kien jieħu ħsieb l-internal audit.  Iċ-Chairman ta’ dak iż-żmien, il-Professur Ghirlando, jew għax huwa inġinier jew għal xi raġuni oħra ...  L-Enemalta hija kumpanija finanzjarja, jiġifieri 70% tat-transactions tagħha huma financial, jiġifieri jekk jirnexxilek tneħħi l-fluctuation taż-żejt, tagħmilha smooth u tikkontrollaha, you can control the cost.  Kien hemm ukoll issues oħrajn.  Jiena kont ngħidilhom biex nagħmlu tabella tal-income u l-expenditure tal-Enemalta kull xahar, għax kien ċar li diġà kien hemm il-problemi.  Pereżempju, s-serq li kien hemm dak iż-żmien kien jammonta għal loss ta’ 16% li konna nafu bih.  U l-inġiniera kienu jgħidulna li n-natural loss mill-power stations għad-djar kien ta’ madwar 6%.  Mela allura l-10% l-oħra fejn kienu?  L-unpaid bills ma nafx kemm kienu dak iż-żmien, imma kien hemm millions of unpaid bills ta’ households, businesses, etc. jiġifieri diġà kien hemm problemi.  Jiġifieri stajna għamilna xi ħaġa, imma dejjem kulħadd jaqbel u dejjem nibqgħu fejn inkunu.  Il-Professur Ghirlando, ma nafx għalxiex, qatt ma kien issapportjaha l-idea tal-hedging, però jien kienet ċara f’moħħi li, biex nagħmlu hedging, ridna nagħmlu analisi, ma stajniex nagħmlu l-affarijiet fl-arja.  

ONOR. OWEN BONNICI:  Jiġifieri, biex tagħmel hedging, trid tagħmel eżerċizzju qabel.  

PROF. JOSEPH FALZON:  Mhux ovvju!  You have to understand the financial markets.

ONOR. OWEN BONNICI:  Fil-każ tagħna xejn mhu ovvju!  

PROF. JOSEPH FALZON:  Inzertajna li fl-1999 kienet the bottom.  Jekk tiftakru, dak iż-żmien l-Economist kien ħareġ xi editorjali fejn qal li ż-żejt se jmur għal madwar $6,  imma fil-fatt mar bil-maqlub.  Dak l-assimilation li għamilna kien with perfect foresight għalkemm ħadd m’għandu perfect foresight, u kieku għamilna hedging at the optimal with hindsight konna niffrankaw $111-il miljun over a period of two years.  I can get you the file and we go through it.   Ħadd ma jistenna li konna se neħduhom kollha, imma lanqas 1ċ ma ħadna minnhom.

ONOR. OWEN BONNICI:  Imma għaliex?

PROF. JOSEPH FALZON:  Għaliex m’għamilniex hedging.

ONOR. OWEN BONNICI:  U għaliex m’għamilniex hedging?

PROF. JOSEPH FALZON:  Għax il-Bord ma riedx japprova hedging.  L-unika darba li l-Bord approva li jsir hedging kien f’Awwissu 2005, meta jien għamilt presentation, bħala Chairman ta’ dak il-Kumitat, lill-Bord. Għandi l-presentation id-dar, u jekk tridu nġibha hawnhekk u niddiskutuha.  

ONOR. OWEN BONNICI:  Mela ħalli nara fhimtekx sewwa.  Sal-2005, il-hedging was an extraneous word għall-Enemalta, li kienet tixtri ż-żejt, imma ...

PROF. JOSEPH FALZON:  Jixtru on a spot basis, imma they never cover their position.

ONOR. OWEN BONNICI:  U inti għamilt ...

PROF. JOSEPH FALZON:  Għamilt dan ix-xogħol, iddiskutejnih, konna ċempilna lil Barclays Capital, u kienu ġew jagħmlu presentation lill-Enemalta, u kien hemm il-Ministru preżenti.  Imma dak iż-żmien ma kienx hemm is-support taċ-Chairman.  

ONOR. OWEN BONNICI:  Mela, inti għedt li, fis-sena 2000, bdejt tagħmel din ir-riċerka biex ...

PROF. JOSEPH FALZON:  Imma mbagħad waqafna, għax imbagħad ħadhomna ż-żewġ internal auditors.

ONOR. OWEN BONNICI:  Meta ħadhomlkom?

PROF. JOSEPH FALZON:  Wara xi disa’ xhur.  Sakemm għamilna dan ir-report ħadd ma kien jaf x’qegħdin nagħmlu, imma meta ħriġnih ...

ONOR. OWEN BONNICI:  Imma r-report ħriġtu fl-2005, mhux hekk?

PROF. JOSEPH FALZON:  Le, kien għall-ħabta tas-sena meta kont għadni membru tal-Bord tal-Enemalta.  Bejn l-1999 u l-2000, għamilna l-iswap, imbagħad wara l-iswap bdejna nagħmlu din ir-riċerka, u lestejniha għall-ħabta ta’ 2001.  

ONOR. OWEN BONNICI:  Jiġifieri inti lestejt ir-riċerka.

PROF. JOSEPH FALZON:  Iva, għamilna biex nurihom li kieku għamilniha, these were real prices, spot and futures.

ONOR. OWEN BONNICI:  Ir-raġuni li tawk x’kienet?  

PROF. JOSEPH FALZON:  Jiena naf?  Jiena għaliex ma dħaltx qassis?  Għax m’iniex tajjeb għall-qassis.  

ONOR. OWEN BONNICI:  Min jaf?  Forsi tkun!

PROF. JOSEPH FALZON:  Kont għall-qassis, imma ...  Jekk xi ħaġa ma temminx biha ...

ONOR. OWEN BONNICI:  Imma dawn kienu qegħdin jitkellmu ma’ professur tal-ekonomija, mhux ma’ xi wieħed li għadu ġej ilbieraħ.  Jiġifieri, meta inti għamilt din il-preżentazzjoni, qalulek li togħġobhom, imma ma jistgħux jagħmluha għalissa, jew ma riedux jagħmluha, jew li kienu se jagħmluha?  X’kienet ir-risposta?

PROF. JOSEPH FALZON:  Ma naħsibx li kien hemm risposta, però I proved it with numbers, u għad għandi l-file if you want to go over it.  Għamilna simulation fuq x’tixtri l-Enemalta kull xahar u bil-prezzijiet ...

ONOR. OWEN BONNICI:  Dan eżerċizzju ta’ disa’ xhur bl-assistenti miegħek, u ħloqt dan ir-rapport li ppreżentajtu lill-Bord, però they did not act upon it.  

PROF. JOSEPH FALZON:  U waqaf hemmhekk imbagħad.

ONOR. OWEN BONNICI:  Bil-benefiċċju tal-hindsight, inti qed tgħid li konna niffrankaw $111-il miljun?  

PROF. JOSEPH FALZON:  Hekk hu, però with perfect foresight u, sintendi, we can never hedge with perfect foresight.

ONOR. OWEN BONNICI:  Imma bħala stat ta’ fatt ...  

PROF. JOSEPH FALZON:  Bħala stat ta’ fatt, dawk kienu hemmhekk.

ONOR. OWEN BONNICI:  Dejjem fl-eżerċizzju, għax fil-prattika qatt ma saret.

PROF. JOSEPH FALZON:  Hekk hu.

ONOR. OWEN BONNICI:  U dan ix-xogħol kollu li għamilt m’għamiltux against payment, hux hekk?

PROF. JOSEPH FALZON:  Għall-bidu konna nitħallsu xi ħaġa għax kien hemm xi bordijiet, u allura titħallas ftit extra, ma nafx kemm kienet ir-rata.  Ħallsuni, però ma ħallsunix eluf, ħallsuni by the hour.  (Interruzzjonijiet)  Sintendi, dan m’għamiltux biex nitħallas, però kien hemm min tħallas l-Enemalta.  Lili ħallsuni by the hour kif kienu jitħallsu Board members oħrajn li jagħmlu extra work for the Board.

ONOR. OWEN BONNICI:  Prof, inti bniedem rispettat immens.  Inti m’għamiltx dan biex ikollok extra income, hux hekk?

PROF. JOSEPH FALZON:  Dażgur li le.

ONOR. OWEN BONNICI:  Mela għaliex għamiltu?

PROF. JOSEPH FALZON:  Għamiltu għax il-potential gain għall-Enemalta kien ħafna ikbar mill-hours li għamilt jiena.  

ONOR. OWEN BONNICI:  Jiena nafek, kif jafek kulħadd, bħala Professur tal-Ekonomija.  Għandek speciality inti?  Jiena naf, imma forsi tgħidilna għall-benefiċċju ta’ min ma jafx.

PROF. JOSEPH FALZON:  Jien għandi Ph.D. from Chicago, ġejt lura Malta fl-1988, fejn fl-1992 bdejna d-Dipartiment tal-Bank and Finance, u sitt snin ilu bdejna insurance, u llum ...

ONOR. OWEN BONNICI:  Jiġifieri l-ispeciality tiegħek huwa proprju dan il-qasam.

PROF. JOSEPH FALZON:  Financial economics.  Dan il-hedging żviluppajtu jien. 

ONOR. OWEN BONNICI:  Prof, inti bdejt tinnota li donnu l-Bord ma kienx qed jagħti kas dan ix-xogħol li għamilt?

PROF. JOSEPH FALZON:  Imma mbagħad fl-2001 waqaf kollox.

ONOR. OWEN BONNICI:  Inti kellimt lill-Ministru li appuntak?  

PROF. JOSEPH FALZON:  Kif għadni kif għedtilkom, lill-Ministru għamilnilu presentation u ġibna anke lill-Barclays, eċċ.

ONOR. OWEN BONNICI:  Jiġifieri ġew ta’ Barclays għall-preżentazzjoni, u l-Ministru kien preżenti wkoll.

PROF. JOSEPH FALZON:  Kif tafu, dawn huma kollha investment banks: Goldman Sachs, JP Morgan, Morgan Stanley, Barclays ...  Għalihom this is very lucrative.

ONOR. OWEN BONNICI:  Meta tgħid li ġew, għalfejn għandhom jiġu dawn il-persuni kollha?  
PROF. JOSEPH FALZON:  Barclays ġew għax ċempilnielhom, u kienu interessati jkunu counter party.  

ONOR. OWEN BONNICI:  Inti għedt li bqajt membru tal-Bord sal-2003.  

PROF. JOSEPH FALZON:  Imbagħad ma sar xejn aktar fil-hedging.  Wara li ħaduli lil dawk iż-żewġ internal auditors, m’għamilniex aktar.  

ONOR. OWEN BONNICI:  U inti komplejt taqdi x-xogħol tiegħek tal-Bord?

PROF. JOSEPH FALZON:  Bqajt fuq il-Bord, imma kif għedtilkom, il-financial position baqgħet dejjem teħżien u ħadd ma jagħmel xejn.

ONOR. OWEN BONNICI:  Jiġifieri jekk ikollok tgħidli llum x’setgħet kienet ir-raġuni għalfejn din il-ħaġa, li mbagħad saret wara – u llum l-Awditur Ġenerali fir-rapport tiegħu daħal fiha – ma saritx dak iż-żmien, x’tgħid li kienet?

PROF. JOSEPH FALZON:  Ma nafx.  Forsi kienet premature.  Aħna llum għaliex nagħmlu liġijiet li m’għamilnihomx għaxar snin jew 20 sena ilu?  Għax kumbinazzjoni llum għandna Chairman li attenda l-kors tal-MA Financial Services, u għandu idea u japprezza.  

ONOR. OWEN BONNICI:  Jiġifieri inti qed tgħidli li, għax kellek wisq foresight, ma ġewx aċċettati dawn l-affarijiet?

PROF. JOSEPH FALZON:  Le, mhux għax kelli wisq foresight, imma għax kien hemm nies li forsi m’emmnux fihom.  Ma nafx eżatt.  Għal Malta kienu affarijiet ġodda, għax għal barra minn Malta ...

ONOR. OWEN BONNICI:  Jekk tgħidli l-hedging, back in 2000, kien something new ...

PROF. JOSEPH FALZON:  Fl-1996, kienu għamlu xi ħaġa.

ONOR. OWEN BONNICI:  Allura, how was it new in 2001?
 
PROF. JOSEPH FALZON:  Fejn jidħol foreign currency, jagħmlu hedging il-kumpaniji.

ONOR. OWEN BONNICI:  Mela mbagħad fl-2003 ma bqajtx fil-Bord.

PROF. JOSEPH FALZON:  Imbagħad il-Bord inbidel.

ONOR. OWEN BONNICI:  U anke ġiet l-Elezzjoni, hux hekk?

PROF. JOSEPH FALZON:  Hekk hu.  Imbagħad inbidel il-Ministru: ġie Dr. Austin Gatt, u bidel il-Bord tal-Enemalta.

ONOR. OWEN BONNICI:  Meta fl-2003 sar Ministru tal-Enemalta Dr. Austin Gatt,  inti ġejt mitlub jew offrut isservi fuq il-Bord?

PROF. JOSEPH FALZON:  Le.

ONOR. OWEN BONNICI:  Inti semmejt li, madwar sena wara li Dr. Austin Gatt sar Ministru, inti erġajt ġejt involut fl-Enemalta tramite is-Sur Pippo Pandolfino li, dak iż-żmien, kien Chief Financial Officer (CFO) li, fi kliemek, kien persuna li emmen fil-hedging.  Tista’ tagħtina ftit aktar dettalji ta’ kif reġa’ beda l-involviment tiegħek fl-Enemalta?

PROF. JOSEPH FALZON:  Dak iż-żmien, iċ-CFO kien is-Sur Tarcisio Mifsud, imma mbagħad madwar l-2004 inbidel, u ġie s-Sur Pippo Pandolfino.  Jien kont mort kellimtu, kien għadu ġej mill-Enemalta, u deher ...

ONOR. OWEN BONNICI:  Mhux mill-Enemalta kien għadu ġej.

PROF. JOSEPH FALZON:  Ma nafx minn fejn kien ġej, imma qabel kien mal-Enemalta.  

THE CHAIRMAN:  Ippermettuli ftit, għax hawn talba minn xi membri tal-media li hawn preżenti ħalli jkunu jistgħu jieħdu xi filmati.  Ma jidhirx li hawn oġġezzjoni, għalhekk nitlobhom jidħlu fil-kamra u jkunu fil-qosor, u ma jtellfux lix-xhud.   

PROF. JOSEPH FALZON:  Jiena kont mort inkellmu ...

ONOR. OWEN BONNICI:  Jiġifieri ħadt l-inizjattiva inti?

PROF. JOSEPH FALZON:  Iva.  

ONOR. OWEN BONNICI:  Ftit qabel, ikkorreġejtek għax inti għedt li s-Sur Pippo Pandolfino beda jaħdem mal-Enemalta fl-2004, u kien għadu ġej mill-Enemalta.  Naħseb li qabel kien x’imkien ieħor.

PROF. JOSEPH FALZON:  Ma nafx eżatt id-dati tiegħu, però is-Sur Pandolfino kien jaħdem mal-Enemalta f’xi żmien.

ONOR. OWEN BONNICI:  Imbagħad telaq?

PROF. JOSEPH FALZON:  Ma nafx eżatt: imma, wara li telaq is-Sur Tarcisio Mifsud bejn l-2003 u l-2004, ġie s-Sur Pandolfino bħala CFO, u meta kellimtu kien deher li hu jemmen fil-hedging.  Dak iż-żmien, jien kont għedtlu li l-prezz taż-żejt kien reġa’ beda tiela’, u staqsejtu jekk konniex se nagħmlu xi ħaġa dwaru.  Imbagħad f’Jannar, il-Ministru Austin Gatt kien appunta dan l-FPAC u appuntani Chairman tiegħu.

ONOR. OWEN BONNICI:  Mela inti ltqajt mas-Sur Pandolfino fejn begħtlu din l-idea, biex nużaw kelma li jifhimna kulħadd.  Imbagħad kellek xi laqgħa mal-Ministru Austin Gatt jew ma’ xi persuni oħrajn?

PROF. JOSEPH FALZON:  Mal-Ministru Austin Gatt qatt ma kelli laqgħa qabel Lulju.

ONOR. OWEN BONNICI:  Jiġifieri s-Sur Pandolfino għoġbitu din l-idea, nimmaġina li ddiskutiha mal-Ministru, jekk mhux hu, tramite ċ-Chairman, and the next thing you know ...

PROF. JOSEPH FALZON:  Imbagħad niftakar li l-Ministru kien semmieni fil-Parlament u appuntani, però ma kienx ċempilli biex jistaqsini jekk irridx noqgħod.  Assuma li jien se noqgħod, u fil-fatt hekk għamilt.

THE CHAIRMAN:  Sinjal li kellu fiduċja fik.

PROF. JOSEPH FALZON:  Hekk hu, imma seta’ ċempilli ftit.

ONOR. OWEN BONNICI:  Jiġifieri int sirt taf mill-Parlament li kont ġejt appuntat Chairman.

PROF. JOSEPH FALZON:  Hekk hu.  U  ż-żewġ membri l-oħra tal-Kumitat kienu s-Sur Saviour Briffa, li kien għadu l-Bank Ċentrali jieħu ħsieb ir-reserves, u Dr. Godwin Debono li huwa physicist.

ONOR. OWEN BONNICI:  Mela inti ġejt appuntat f’Jannar 2005 Chairman tal-FPAC.  Fuq l-FPC, inti qatt kont membru?

PROF. JOSEPH FALZON:  Kont membru meta kont membru tal-Bord tal-Enemalta bejn l-1999 u l-2003.

ONOR. OWEN BONNICI:  Jiġifieri inti kont membru ta’ dak il-Bord, u kellek esperjenza wkoll tiegħu.

PROF. JOSEPH FALZON:  Ħalli nispjega ftit.  L-Enemalta dejjem trid tibqa’ tixtri ż-żejt spot għax it has to run the Power Station.  L-FPC kien jiltaqa’ kull xahar, joħorġu t-tenders ...

ONOR. OWEN BONNICI:  Id-domanda tiegħi hija jekk inti qattx kellek esperjenza ta’ dan il-kumitat, jiġifieri tal-FPC.

PROF. JOSEPH FALZON:  Iva.

ONOR. OWEN BONNICI:  Bejn l-1999 u l-2003.  

PROF. JOSEPH FALZON:  Però, bejn l-1999 u l-2003 dak il-Bord kien jixtri ż-żejt spot biss, qatt ma kien hemm hedging.  

ONOR. OWEN BONNICI:  Naqblu.  Id-domanda tiegħi hi jekk inti qattx servejt fl-FPC?  

PROF. JOSEPH FALZON:  Iva, bejn l-1999 u l-2003.

ONOR. OWEN BONNICI:  Jiġifieri, bejn l-1999 u l-2003, inti wkoll kellek l-esperjenza ta’ kif isir ix-xogħol?  

THE CHAIRMAN:  Biex niċċaraw ftit l-affarijiet.  Prof, qed nifhmuk sew li inti qed tgħid li fl-istess perijodu li kont membru tal-Bord, kont membru tal-FPC?

PROF. JOSEPH FALZON:  Hekk hu.

THE CHAIRMAN: Grazzi ħafna.  L-Onor. Owen Bonnici.

ONOR. OWEN BONNICI:  U allura naħseb tiftakar anke l-kwestjoni tax-xiri taż-żejt mil-Libja, li mbagħad mortu tixtru ż-żejt mis-suq wara li ma baqax jinxtara mil-Libja.

PROF. JOSEPH FALZON:  Dak iż-żmien, ma naħsibx li konna nixtru mil-Libja.

ONOR. OWEN BONNICI:  Fl-1999.

PROF. JOSEPH FALZON:  Bejn l-1999 u l-2003.  Li tgħallimt f’dak il-Kumitat hu li l-problema tagħna hija biex jiġu Malta l-vapuri, iktar milli minn fejn se nixtru.  Jiġifieri l-constraints qegħdin biex issib il-vapuri at that time biex jiġu hawnhekk.  

ONOR. OWEN BONNICI:  Dak iż-żmien tiftakar jekk kenux jittieħdu Minuti?  

PROF. JOSEPH FALZON:  Iva, dak iż-żmien kien hemm is-Sur Tarcisio Mifsud u anke Dr. Borda u jiena.  Fil-fatt, dakinhar li ħarġet l-aħbar tas-Sur Tarcisio Mifsud, jien kont qed ngħallem l-Università u ħadt qatgħa, għax jiena kont magħhom f’dak il-Kumitat.

ONOR. OWEN BONNICI:  Jiġifieri inti tikkonferma – diġà ġiet ikkonfermata – li mill-1999 sal-2003 kienu jittieħdu Minuti, u baqgħu jittieħdu Minuti sal-aħħar laqgħa tiegħek?

PROF. JOSEPH FALZON:  Safejn naf jien, iva.

ONOR. OWEN BONNICI:  Wara l-2003, imbagħad, li ma baqgħux jittieħdu Minuti.
PROF. JOSEPH FALZON:  Wara l-2003, ma nafx x’kienu jagħmlu; però ...

ONOR. OWEN BONNICI: Ma baqgħux jittieħdu Minuti meta b’koinċidenza l-pajjiż ma baqax bil-ftehim taż-żejt mal-Libja.  

Issa ħalli nkompli f’Jannar 2005 meta l-ex-Ministru Austin Gatt appuntak Chairman tal-FPAC.  Jien nimmaġina li inti tajt xi tip ta’ brief.

PROF. JOSEPH FALZON:   Iva, però nixtieq li, jekk tistgħu, tagħmluli pjaċir u ġġibuli l-Minuti ta’ dan il-Kumitat, għax jien m’għandix kopja tagħhom.  Xi ħadd li kien Manager tal-Petroleum Division kien iżomm il-Minuti, u jien nixtieq li jkolli kopja tagħhom.

ONOR. OWEN BONNICI:  Jekk jaqbel il-Kumitat, niktbu lill-Enemalta u nitolbuhom iġibulna kopja ħalli ngħadduhomlok bil-qalb kollha.

PROF. JOSEPH FALZON:  Nixtieq ikolli kopja tagħhom għax jien ma kontx inżomm kopja tagħhom; lanqas fl-Università, ma nżommhomx il-Minuti, imma jżommhom il-Faculty Officer.  Forsi għandi bżonn nibda nżommhom ukoll.  Naħseb li tajjeb li jkollna kopja ta’ dawn il-Minuti.

ONOR. OWEN BONNICI:  Prof, inti ġejt appuntat fl-FPAC f’Jannar, u xi ħadd tak xi tip ta’ brief?

PROF. JOSEPH FALZON:  Iva, kelli.

ONOR. OWEN BONNICI: Min tahielek il-brief?

PROF. JOSEPH FALZON:  Naħseb li l-Ministru kien kitbilna xi ħaġa.

ONOR. OWEN BONNICI:  X’kien qallek il-Ministru Austin Gatt?

PROF. JOSEPH FALZON: Kien hemm xi ħaġa fuq specifications biex naraw jekk iż-żejt kienx qed jinxtara bl-aħjar specifications – that was an engineering issue, u  konna ddiskutejniha –  u l-oħra kienet biex naraw il-hedging.

ONOR. OWEN BONNICI:  Għidilna minn meta bdejtu tiltaqgħu, x-xogħol li għamiltu u x’ġara.

PROF. JOSEPH FALZON:  Aħna bdejna niltaqgħu kull xahar u, għalkemm is-Sur Pippo Pandolfino ma kienx membru tal-FPAC, xorta kien jattendi għax the advice which the Advisory Committee gave was executed by Mr. Pandolfino because he had executive power.  Jekk niftakar tajjeb, konna għamilna xi hedging fuq foreign currency peress li kien hemm Saviour Briffa fil-Kumitat.  Peress li l-Bank Ċentrali kien involut, u kellhom expertise kbira fiha, konna għamilna xi recommendations; però rrid nara l-Minuti biex inkun ċert, għax ma nafx jekk iniex qed niftakar tajjeb.  Fuq iż-żejt, jien kont għamilt presentation lill-Bord tal-Enemalta f’nofs Awwissu 2005.

ONOR. OWEN BONNICI:  Min kien preżenti?  

PROF. JOSEPH FALZON:  Għamiltha lill-Bord, u dakinhar il-Bord tana l-go-ahead li nistgħu nibdew nagħmlu hedging fuq iż-żejt.  X’imkien id-dar għandi din il-presentation li kont għamilt f’Awwissu 2005.  

ONOR. OWEN BONNICI:  F’dak il-Bord kien preżenti wkoll il-Ministru inkarigat jew il-Bord biss?

PROF. JOSEPH FALZON:  Le, kien hemm is-Sur Tranter ...  Għax, f’dik is-sena, kien hemm żewġ chairmen, is-Sur Tancred Tabone – li rrid ngħid li miegħi he was always very nice, u pprova jgħinni ħafna – imbagħad is-Sur Tranter kien ġie f’Lulju tal-istess sena.

ONOR. OWEN BONNICI:   U inti tajt din il-presentation, u l-Bord aċċettaha fil-prinċipju.  Imbagħad x’ġara?

PROF. JOSEPH FALZON:   Li ġara kien li, dak iż-żmien, ma kellniex riżorsi, u jien xtaqt li jkolli mqar żewġ gradwati.  Jekk nixtru b’$1 miljun żejt kuljum, imissna għandna 6 persuni bil-Ph.D., mhux żewġ undergraduates.  Jiena xtaqt li jkolli żewġ undergraduates, wieħed biex nagħmlu assimilations fuq iż-żejt, u l-ieħor fuq il-foreign currency, għax inti għandek double exposure.  Dak iż-żmien kellna l-lira Maltija,  jiġifieri kellna exposure fuq il-lira Maltija mal-US dollar u l-exposure fuq iż-żejt.  Imma dawn l-imberkin gradwati qatt ma ġew.  Jiena kont kellimt lis-Sur Tancred Tabone u kien qalli li kien se jipprova jagħmilli appuntament mal-Ministru, imma l-Ministru qatt ma tana appuntament.  Imbagħad kont mort South Street, ma nafx jekk issa huwiex il-Ministeru fejn qiegħed inti ...

ONOR. OWEN BONNICI:  Le, jiena un umile servitore nelle vigne del Signore.  

PROF. JOSEPH FALZON:  Inti mhux South Street qiegħed?

ONOR. OWEN BONNICI:  Le, jiena qiegħed f’post iktar umli viċin il-Qorti.

PROF. JOSEPH FALZON:  Mela min hemm hemmhekk bħalissa?

ONOR. OWEN BONNICI:  South Street hemm il-Ministeru għall-Finanzi.

PROF. JOSEPH FALZON:  Le, mhux South Street ridt ngħid, imma Strait Street.  Min hemm hemmhekk illum?

ONOR. OWEN BONNICI:  Hemmhekk hemm il-Ministeru tal-Ministru Emanuel Mallia.

PROF. JOSEPH FALZON:  Jiena kont mort hemmhekk biex nipprova nagħmel appuntament mal-Ministru Austin Gatt, u l-messaġġier qalli jekk nistax immur il-każin  ta’ Sta. Venera.

ONOR. OWEN BONNICI:  Jiġifieri l-każin politiku?

PROF. JOSEPH FALZON:  Din ħarġet fil-press is-sena l-oħra, jiġifieri ma jien qed ngħid xejn ġdid.  Dan li qed ngħid has been already reported xi darbtejn.  Dan kien fil-perijodu bejn Lulju u Awwissu, u kont mort.

ONOR. OWEN BONNICI:  Jiġifieri mort xorta.

PROF. JOSEPH FALZON:  Iva, mort għax ridt inkellmu.  Kont qgħadt nistenna wara n-nies u, x’ħin dħalt, il-Ministru Gatt staqsieni x’kelli bżonn, u jien għedtlu li kellna bżonn żewġ gradwati biex nagħmlu riċerka.  Hu qalli:  “No way”, u jien għedtlu: “No way għaliex?  Kif se nagħmlu hedging jekk ma nagħmlux research?”  Qalli: “Jekk trid, irriżenja”.  Għedtlu: “Nirriżenja għadna nibdew?  Dan mhux biex ngħinu lill-Enemalta qegħdin nagħmluh?”

ONOR. OWEN BONNICI:  Jiġifieri, dan litteralment hekk, f’wiċċu.

PROF. JOSEPH FALZON:  Iva, dan il-kliem għedtlu, imbagħad bagħatni ‘l hemm.  

ONOR. OWEN BONNICI:  Jiġifieri t-taħdita mal-Ministru kemm damet?

PROF. JOSEPH FALZON:  Forsi domna bejn ħamsa u għaxar minuti.

ONOR. OWEN BONNICI:  Jiġifieri, meta tagħsar x’qalli, speċi jekk ma tridx, itlaq.

PROF. JOSEPH FALZON:  Hu qisu ma riedx jagħtini gradwati, imma jien għedtlu li jekk ridna nagħmlu x-xogħol I needed graduates because I needed research.  Imbagħad f’Ottubru kien ċempilli s-Sur Tranter u qalli li se ndaħħlu lis-Sur Chalmers u lil Dr. Gordon Cordina  fil-Kumitat.  Jien għedtlu li ma kellix problema, u hu qalli li s-Sur Chalmers kien se jkun iċ-Chairman.  Jien staqsejtu għalfejn u jekk kontx għamilt xi ħaġa ħażina.  Imbagħad, ġie s-Sur Chalmers, u bdejna niltaqgħu kull tliet xhur, u jien għalhekk nixtieq li nġib kopja tal-Minuti.  Issa s-Sur Chalmers, jew hu jew his indication, ma kienx jemmen fil-hedging.  Bdejna niltaqgħu kull tliet xhur u, wara xi sena, l-Kumitat ġie xolt.

ONOR. OWEN BONNICI: Why would anyone not believe in hedging?  Tista’ tispjegali ftit, jekk jogħġbok?

PROF. JOSEPH FALZON:  Inti tinxurjaha l-karozza tiegħek?  
ONOR. OWEN BONNICI:  Iva.

PROF. JOSEPH FALZON:  Ma rridx nagħmilha lilek din id-domanda peress li dan l-aħħar kont involut f’inċident ...

ONOR. OWEN BONNICI:  Li fadal minnha, inxurjata!

PROF. JOSEPH FALZON:  Skużani.  

THE CHAIRMAN:  Prof, hawnhekk se toħloqilna xi inċident!

PROF. JOSEPH FALZON:  Mr Chairman, nista’ nagħmilha lilek id-domanda, għax ma kellekx accident.  Allura għalfejn tinxurjaha il-karozza?  Jiena ma kellix accident f’dawn l-aħħar 10 snin.

THE CHAIRMAN:  Prof, waqt li qed tkellimni qed immiss l-injam!

PROF. JOSEPH FALZON:  Imma jekk jiena nagħmel insurance tal-karozza u qatt ma jkolli accident, nista’ ngħid li l-insurance qed nagħmilha għalxejn, mhux hekk?  Għalhekk għedtlek li din jew temminha jew ma temminhiex.  Issa, if you hedge to smooth the fluctuations, etc., u anke in an upturn you can make money, imma looking back tgħid li aħjar m’għamiltx hedging, għax spot price kien aħjar, allura veru li tista’ tgħid li aħjar m’għamiltux: imma you can do options, but that is more expensive.  You believe in insurance jew le?  L-Enemalta tinxurjahom il-machinery u l-vetturi tagħha.  Allura għaliex ma tinxurjax iż-żejt?  

ONOR. BEPPE FENECH ADAMI:  Hedging and insurance is not exactly the same thing.  Fil-hedging hemm element ta’ riskju għalkemm remot, but I don’t think you’re correct meta tgħid li hedging and insurance are one and the same thing.  Meta tagħmel hedging mhijiex kwestjoni ta’ li qed tinxurja, imma tkun qed tillokkja l-prezz.

PROF. JOSEPH FALZON:  U meta tinxurja, mhux l-istess tagħmel?  You lock in the cost of an accident.

ONOR. BEPPE FENECH ADAMI:  Bl-insurance tkun qed tgħid li jista’ jkun li jiġrilek inċident u tkun kopert b’insurance, mentri fil-każ ta’ hedging tkun qed tgħid ...  It’s a school of thought, but I don’t think that hedging and insurance are exactly the same thing.  There’s no element of risk in insurance: in insurance, you decide to insure or you don’t insure.

PROF. JOSEPH FALZON:  There is.  In insurance, there is an upfront premium and that will be the maximum loss you’ll have u, jekk il-prezz jinżel, tixtrih spot, jiġifieri there are instruments in hedging, mhux bilfors nagħmluh forward, nistgħu nagħmluh option ukoll.  Huma ħafna related.

ONOR. BEPPE FENECH ADAMI:  Jien m’iniex espert, però ma naħsibx li nkunu korretti meta ngħidu hedging and insurance are exactly the same thing.  When you hedge, you’re not issuing an insurance policy.

PROF. JOSEPH FALZON:  Iva, mela.  

ONOR. BEPPE FENECH ADAMI:  You are deciding to go for a price on what you think is an advantageous moment. 

PROF. JOSEPH FALZON:  Imma dak jekk tuża forward; għax jekk tuża option, you pay an upfront premium l-istess bħal insurance, and that will be your maximum loss.   Jekk il-prezz jitla’, you buy it at the exercise price; jekk jinżel you buy it spot.  L-istess bħal meta tinxurja karozza, jekk inti ma taħbatx, the insurance premium is your maximum loss u, jekk taħbat, forsi jkollok l-excess charge, imma mbagħad you’re covered for what you’re doing, jiġifieri it’s the same concept.  

That’s my history the third time, jiġifieri l-ewwel with the swap l-Enemalta lanqas biss iddeċidiet li tagħmlu; it-tieni, għamilna bejn disa’ xhur u sena nagħmlu assimilations għalxejn; u t-tielet, l-esperjenza ta’ dan l-imbierek Kumitat.

ONOR. OWEN BONNICI:  Jiena ma nafx jekk inti rajtx ix-xogħol li għamel il-kumitat immexxi mis-Sur Chalmers.  

PROF. JOSEPH FALZON:  Jiena kont fih.  

ONOR. OWEN BONNICI:  Jekk qed nifhem sew, inti kellek opinjoni differenti ta’ kif għandek timxi ‘l quddiem fejn jidħol il-policy.  Naqblu?

PROF. JOSEPH FALZON:  Jiena kont nemmen, u naħseb li s-Sur Pippo Pandolfino kien jaqbel  miegħi, li we need active hedging.  

ONOR. OWEN BONNICI:  Jiġifieri l-konklużjonijiet tal-FPAC huma konklużjonijiet korretti, u ħadd mhu qed jgħid li mhumiex korretti; però inti kellek mudell differenti.

PROF. JOSEPH FALZON:  Meta kont Chairman jiena konna mexjin bil-mod li we do some hedging at least, we cover some position.

ONOR. OWEN BONNICI:  Però l-FPAC ta’ Chalmers ...

PROF. JOSEPH FALZON:  Ma kienx jagħmel active recommendation to hedge.

ONOR. BEPPE FENECH ADAMI:  Jiġifieri s-Sur Chalmers ma kienx jaqbel ma’ ...

PROF. JOSEPH FALZON:  Le, ma naħsibx.

ONOR. BEPPE FENECH ADAMI:  U kien jiġġustifikaha din il-pożizzjoni?

PROF. JOSEPH FALZON:  Kif qegħdin ngħidu, din hija the way you look at it.  Jekk jiena ninxurja l-karozza u ma naħbatx, nista’ ngħid li qiegħed ninxurjaha għalxejn.

ONOR. BEPPE FENECH ADAMI:  Hemm argumenti kontra hedging bħalma hemm favur hedging.  You can make arguments against hedging without being sinister.  

ONOR. OWEN BONNICI:  Imma mbagħad scientifically tista’ tikkonkludi jekk kienx jaqbillek ...

ONOR. BEPPE FENECH ADAMI:  Pereżempju, inti qed tgħid li s-Sur Chalmers never promoted hedging.  What’s your judgement on Mr. Chalmer’s judgement?

PROF. JOSEPH FALZON:  Dak hu jrid jgħid mhux jiena għalxiex jemmen hekk.  He has to decide.  

ONOR. OWEN BONNICI:  Illum nistgħu nivverifikaw x’kienu jkunu r-riżultati kieku sar hedging għax għandna l-benefiċċju tal-hindsight.  B’dan li qed issemmi inti, jiġifieri l-active hedging,  l-Enemalta – issa qed nitkellmu b’mod xjentifiku mhux x’naħsbu jew x’inhi l-fehma tagħna – kienet tiggwadanja jew le?  

PROF. JOSEPH FALZON:  Jien dak iż-żmien ma kellix riżorsi.  Irrid nara l-prices, nara l-forwards, l-options u dan kollu.  We can do that exercise, imma jien m’għamiltux dak l-exercise għax ma kellix biex nagħmlu; lanqas biss kellna data biex, għax lanqas kelli min iniżżel id-data biex nanalizzawha.  Aħna konna niltaqgħu once a month mingħajr riżorsi u mingħajr xejn.  

ONOR. OWEN BONNICI:  Mr Chairman, jien xtaqt nitlob li l-Prof. Falzon jerġa’ jiġi quddiem il-Kumitat wara li nkunu għaddejnilu kopja tal-Minuti li talab huwa stess ħalli jara jistax jgħidilna xi affarijiet oħra.  Naħseb li it’s only fair.  

PROF. JOSEPH FALZON:  Iva, mela le, m’għandix problema.  

ONOR. OWEN BONNICI:  Ta’ liema perijodu tixtieq li jkollok kopja tal-Minuti tal-FPAC?  

PROF. JOSEPH FALZON:  Ta’ bejn Jannar 2005 u meta spiċċa l-FPAC.  

ONOR. OWEN BONNICI:  Li kien meta?

PROF. JOSEPH FALZON:  Ma nafx meta spiċċa.  Jiena domt Chairman tiegħu sa Ottubru, imbagħad ġie s-Sur Chalmers u jiena kont membru.  Konna niltaqgħu kull tliet xhur, imbagħad wara xi sena jew sena u nofs ma baqax jiltaqa’.  

ONOR. OWEN BONNICI:  Mr Chairman, jien naħseb li għandna nissospendu x-xhieda ta’ Prof. Falzon sabiex Ms. Brincat tkun tista’ tikteb lill-Enemalta, tgħaddi d-dokumentazzjoni lill-Prof. Falzon, imbagħad jerġa’ jiġi hawnhekk u, abbażi ta’ dawk il-Minuti, ikun jista’ jilluminana fuq xi affarijiet oħrajn, u nkunu nistgħu nkomplu bid-domandi tagħna.  

THE CHAIRMAN:  Ma nsibx diffikultà: però xtaqt li qabel naġġornaw nagħmillek żewġ domandi żgħar, Prof. Falzon.  Naqblu li l-hedging huwa management of risk?  

PROF. JOSEPH FALZON:  Hekk hu. 

THE CHAIRMAN:  Naqblu li basically the underlying concept is that there are variables?  Fil-fatt, inti wżajt il-frażi “perfect hindsight”; tipprova, safejn l-umanità tħallik, tbassar dak li se jkun qed iseħħ fil-futur, u tipprova tikkawtela ruħek u tipprova timmaniġġja r-risk.  Dak hu in essenza, mhux hekk?

PROF. JOSEPH FALZON:  Hekk hu.  

THE CHAIRMAN:  Inti tikkonċedi li f’dan is-suġġett hemm dak il-famuż prinċipju li bil-Malti ngħidulu “wara, kulħadd bravu”, għax tkun tista’ tħares lura with the benefit of hindsight?  

PROF. JOSEPH FALZON:  Għandu ftit minn dak, iva.  

THE CHAIRMAN:  Qabel xejn xtaqt nikkorreġi ftit dak li għednilek aktar qabel, fis-sens li r-rapport tal-Awditur Ġenerali jkopri l-perijodu 2008 sal-2011.

PROF. JOSEPH FALZON:  Xorta ma kellix x’naqsam mal-Enemalta dak iż-żmien.  

THE CHAIRMAN:  Inti rajt x’qal ir-rapport tal-Awditur Ġenerali fuq il-hedging? 

PROF. JOSEPH FALZON:  I should have read it, imma ma qrajtux.  

THE CHAIRMAN:  Mela issa ngħaddulek kopja tiegħu.  F’dan ir-rapport, qed jingħad li bejn l-2008-2011 kien hemm net gain grazzi għall-hedging.  Fl-oil hedging, kien hemm net gain ta’ $744,000, però fil-foreign exchange fejn għandek l-ikbar ammont ta’ exposure ta’ riskju minħabba l-kambju, kien hemm gain ta’ $18.6 miljun.  Kont aware inti ta’ dan il-gain f’dan il-perijodu bejn l-2008 u l-2011?  

ONOR. JOSEPH FALZON:  Jiena ma kontx involut f’dan il-perijodu.  

THE CHAIRMAN:  M’iniex qed ngħidlek li kont involut, qed ngħidlek dan bħala stat ta’ fatt.  

PROF. JOSEPH FALZON:  Dan kollu sar wara x-xogħol kollu li għamilna.  

THE CHAIRMAN:  Meta inti kont tipprova tnissel din in-namra b’mod razzjonali lejn il-hedging, tapprezza u tifhem li kien perijodu fejn kien strument finanzjarju pjuttost innovattiv għal pajjiżna f’korporazzjoni tal-gvern.  Li kieku inti qiegħed fiż-żarbun ta’ min qed imexxi li, at the end of the day the buck will stop with him, u jkollok dan il-kunċett pjuttost ġdid b’element ta’ riskju marbut miegħu, kif għedt ġustament inti, ma tkunx ftit kawt?  

PROF. JOSEPH FALZON:  Imma l-Air Malta kienu ilhom jagħmluh dan ix-xogħol: they hedge the currency, and they hedge the oil.  Għandhom ammonti inqas mill-Enemalta, imma ilhom ħafna jagħmluh.  

THE CHAIRMAN:  Imma għall-Enemalta kienet xi ħaġa ġdida.  

PROF. JOSEPH FALZON:  Għall-Enemalta kollox ħaġa ġdida!  

THE CHAIRMAN:  Imma għall-Enemalta li tixtri dawk l-għexieren ta’ mijiet ta’ miljuni f’żejt …

PROF. JOSEPH FALZON:  Imma aħna ma konniex qed ngħidu biex nagħmlu hedging fuq kollox, imma għamilna programm.  Imma we could have hedged part of it, mhux xejn!  

THE CHAIRMAN:  Fhimt sew li l-hedging beda f’Awwissu 2005?  

PROF. JOSEPH FALZON:  Le, ma nafx.  

THE CHAIRMAN:  Inti hekk għedt.  

PROF. JOSEPH FALZON:  Jien għedt li f’Awwissu 2005 għamilt il-presentation u dakinhar kellna l-go-ahead li nistgħu nibdew nagħmlu hedging fuq iż-żejt.  

THE CHAIRMAN:  Minn min ingħata l-go-ahead?  

PROF. JOSEPH FALZON:  Mingħand il-Bord tal-Enemalta.  

THE CHAIRMAN:  U fl-2005 min kien il-Ministru responsabbli?  

PROF. JOSEPH FALZON:  Austin Gatt, imma ma naħsibx li Austin Gatt daħal fiha din.  

THE CHAIRMAN:  M’għandi ebda dubju, imma l-punt huwa li l-Gvern, rappreżentat mill-Ministru, ma ċaħadx dak li kien qed jiġi rikkmandat fil-presentation.  

PROF. JOSEPH FALZON:  Il-Bord aċċettaha.  

THE CHAIRMAN:  U ġiet implimentata.  

PROF. JOSEPH FALZON:  Konna se nibdew nagħmluha, però kif diġà għedt, f’Ottubru ma bqajtx jiena Chairman.  

THE CHAIRMAN:  Imma l-hedging kompla, għax ir-rapport tal-Awditur jgħid li bejn l-2008 u l-2011 kien sar il-hedging.  

PROF. JOSEPH FALZON:  Reġa’ beda fl-2008, imma sakemm kont hemm jien …

THE CHAIRMAN:  Jiġifieri int qed tgħidli li għandek dubju jekk il-hedging kompliex sakemm ma kontx hemmhekk inti? 

PROF. JOSEPH FALZON:  Jiena kont Chairman bejn Jannar u Ottubru 2005, imbagħad bqajt fl-FPAC sakemm xolja, li kien madwar disa’ xhur jew sena wara, jiġifieri qegħdin ngħidu forsi Marzu 2007.  Imbagħad ma kellix iktar x’naqsam, jiġifieri x’għamlu fl-2008 ma nafx.  Naħseb li s-Sur Pandolfino reġa’ beda, u din id-darba he was successful bil-hedging.  
THE CHAIRMAN:  Niġu għall-konverżazzjoni li kellek mal-Ministru Gatt f’Santa Venera.  F’dik il-konverżazzjoni, inti kont għedtlu li xtaqt, b’mod ġenwin, to bypass ir-regoli tal-ingaġġ tal-ħaddiema mas-Servizz Pubbliku?  

PROF. JOSEPH FALZON:  Le, dik hija xi ħaġa oħra li l-Ministru Gatt għandu jirtira.  

THE CHAIRMAN:  Mela kien qalha?  

PROF. JOSEPH FALZON:  Mela ma qalhiex!  

THE CHAIRMAN:  Fejn qalha?  

PROF. JOSEPH FALZON:  Fil-kampanja għall-aħħar Elezzjoni.  Fil-Press ġie rrapurtat li qal li hu neħħieni minn Chairman għax jiena ngaġġajt lil xi ħadd.  Mhu veru xejn, u intom hawnhekk għandkom il-provi.  U għidulu li mhux veru.  

THE CHAIRMAN:  Issa se jiġi jixhed, tibżax: għalissa qed nisimgħu lilek.  

PROF. JOSEPH FALZON:  Jien kont għent lis-Sur Pandolfino biex iġib gradwati mid-Dipartiment tiegħi.  Kien għamel xi interview lill-Janice Mallia, li issa inbidel kunjomha għax iżżewġet.  Janice Mallia was engaged in 2006 wara li jiena spiċċajt minn Chairman, u mhux jiena ngaġġajtha imma ngaġġaha miegħu s-Sur Pandolfino.  Jien ma kellix executive powers.  Dan il-Kumitat kulma kien jagħmel kien biss recommendations.  It-trades ma’ Goldman Sachs and whoever kien jagħmilhom is-Sur Pandolfino; we just met to recommend, that’s it.  Jiġifieri mhux veru li jiena ngaġġajt lil xi ħadd u, jekk jogħġobkom, għidulu jirtiraha lill-ex-Ministru Gatt.    

THE CHAIRMAN:  Mela we got that out of the way.  Mhux veru li sar hekk.  

PROF. JOSEPH FALZON:  Dażgur li le!  Li għent lis-Sur Pandolfino jagħmel interview iva, għax staqsieni jekk kellix gradwati, u jien ikolli ħafna li jiġu l-Università jew jibagħtu s-CVs u jien niċċirkolahom.  Il-gradwati tagħna llum jaqilgħu pagi tajbin.  Nerġa’ ngħid li sakemm domt Chairman, jiġifieri sa Ottubru 2005, jien ma ngaġġajt lil ħadd.  Tistgħu tiċċekkjaw li Janice Mallia ġiet inġaġġata fl-2006, u ngaġġaha s-Sur Pandolfino, mhux jiena.  Jiġifieri lili ma nafx għalfejn neħħieni minn Chairman.  Jiddeċiedi hu!  

THE CHAIRMAN:  Issa nistaqsuh.  Nistgħu nissospendu din ix-xhieda sakemm ikollna kopja tal-Minuti rikjesti. 

PROF. JOSEPH FALZON:  U intom aqrawhom ukoll il-Minuti.  

ONOR. OWEN BONNICI:  Mela le, nobdik.  

THE CHAIRMAN:  U inti aqra r-rapport tal-Awditur Ġenerali.  

PROF. JOSEPH FALZON:  Imma mhux kollu.  

ONOR. OWEN BONNICI:  Imqar il-parti tal-hedging.  

THE CHAIRMAN:  Bedtime reading tajjeb ħafna.  

PROF. JOSEPH FALZON:  Naf li tajjeb ħafna.  Issa nkellem ftit lill-Awditur Ġenerali ħalli jindikali liema partijiet huma.  

[bookmark: _GoBack]THE CHAIRMAN:  Nirringrazzjakom.  Il-laqgħa hija aġġornata għal nhar it-Tnejn, 7 ta’ Lulju 2014, fis-6:30 p.m.  

Fit-8:07 p.m., il-Kumitat aġġorna.

